
«Aurreratu da, baina euskara

minimoen azpitik dago oraindik"

Administrazioaren euskalduntzeko arazoa talde politiko batzuen borondate faltatik sortua da Iñaki Larrañagaren ustez. ANDER GILLENEA

erabilerarekin zer gertatzen den

ikusi besterik ez dago, oraidik

jarraitu egiten du erdalduntze

prozesuak. Orain hamar-hama-

bost urte erdaraz egiten ez zen

lekuetan gaur egun barra-barra

egiten da. Hizkuntzaren etorki-

zuna ziurta dezaketen mekanis-

moak ez dirá minimora iristen,
horrek erakusten duenez, ez dirá

nahikoa, eta galerak jarraitu egi-
ten du.

EGUNKARIA. — Oraindik orain

Eusko Jaurlaritzako Hizkuntz

Politikarako Idazkaritza Nagu-
siak ezagutarazitako inkestak

agertu dueña, ez al da, orduan,

errealitatea?
LARRAÑAGA.— Datu horiei be-

giratuz, bai, hori da errealitatea,

hori esan daiteke. Ehun mila eus-

kaldun gehiago horiek ñor diren

jakitea da interesgarria, eta

badirudi, datuak ezagutzen

joan diren neurrian, euskal-

dun berri horiek 30-35 urtez

beherakoak direla. Zenbat eta

gazteago, orduan eta ‘euskal-

dunago’. Izan ere, erroldan

euskaraz ongi hitz egiten ba-

dakiela erantzun du hainba-

tek, batez ere euskarazko ira-

kaskuntzatik ateratako jen-
deak. Baina, lehen esan dugun
bezala, horrek ez du esan nahi

euskararen erabilera ziurtatua

dagoenik, eta hor dago kon-

tua. Inkestak berak azaldu du,

jendeak euskara gehienbat
familian erabiltzen duela, eta

handik zenbat eta gehiago
urrundu desagertzera jotzen
du euskararen erabilerak. Ez

dugu lortu hizkuntzaren era-

bilera hori eguneroko bizi-

moduan isladatzerik.

EGUNKARIA.— Gainontzeko

alorretan nolakoa izan da euska-

raren garapena?
LARRAÑAGA.— Ahalegin han-

dia ezagutu duen beste alorra

administrazioaren euskalduntzea

da. Gertatzen dena da, oztopo
handiak agertzen ari direla, eta

oztopoak, gehienbat arrazoi poli-

tikoengatik sortzen direla.

EGUNKARIA.— Oztopo horiek

administrazioaren euskaldun-

tzean gehiegi aurreratu delako,

azkarregi doalako sortu direla

esan al daiteke?

LARRAÑAGA.— Hori asko esatea

litzatekeela iruditzen zait. Ez dut

usté oztopoak azkarregi joatetik
datozenik, edota ikasi behar du-

tenentzat, funtzionarientzat, zai-

legia edo gogorregia gertatzen

delako eta horiek ezinean eror-

tzen direlako. Hor arazoa talde

politiko batzuen borondate falta

da, eta hortik datoz oztopoak.
Hori onartu edo bideratu beharko

luketen politikoen aldetik datoz

oztopoak. Langileen aldetik gure

esperientziak frogatu digu hiru

gauza behar direla: motibazioa,

babes juridikoa, eta lanerako era-

bilgarritasuna. Baldintza horiek

ematen direnean langileek ez du-

te oztoporik jartzen.
EGUNKARIA.— Zer ekar dezake

nahasketa guzti honek, euskara-

ren kontra Araban egiten ari diren

presioa, administrazioaren eus-

kalduntzea zertan den aztertzeko

osatu den batzorde berezi hori...

LARRAÑAGA.— Penagarria li-

tzateke funtzionarioen bizkar

leporatzen diren sasioztopo edo

sasizailtasun horiengatik admi-

nistrazioaren euskalduntzea fre-

natzea edo atzeratzea. Sinesga-
rritasuna galtzeko arrisku handia

dagoela iruditzen zait. Izan ere,

badirudi garai batean jendeak
pentsatu zuela hemen adminis-

trazioan lan egiteko euskarajakin
beharko zela. Eta urte hauetan

gertatu direnak gertatu direlako,
edo zenbait jendekzalantzan jarri
duelako, erraza da pentsatzea
euskara ez ikasita ere ez dela ezer

pasatzen. Hor gelditzeko arris-

kua badago, eta hori gertatuko
balitz nork hasiko du hemendik

bost-hamar urte barra prozesu

hau berriro?

Niri pena ematen dit, administra-

zioan euskarari sarbidea emateko

aukera historikoa moteltzen ba-

da, benetan garatu eta ziurtatu

ahal izateko garantía galtzeko

EGUNKARIA.— Hizkuntzaren

garapena ikusteko, SIADECOk

duen leku horretatik begiratuta,
urte hauetan, zertan aurreratu da

gehien, eta zertan egin da huts?

LARRAÑAGA. — Aurrerapen
handiena irakaskuntza munduak

ezagutu du, dudarik gabe. Baina

hor ere, beste alor askotan beza-

laxe, ezagupen mailako aurrera-

pen horrek ez du, orain arte

behintzat, erabilpenean isladarik

izan. Irakasleek aitortzen dute

gelaz kanpo euskararen erabilera

eskasa dela, erdararen inertzia,

erdararen erabilera eskola ba-

rruraino sartua dagoelako, nahiz

eta ikastolak edo euskal ereduak

izan. Ezagupenak eskatzen duen

osagarri hori, ezagupenetik era-

bilpenera eman behar den saltoa

da arazoa. Hori eskolak bakarrik

ezin du egin eta ez du egingo.
Aurrerapenak ezagutu dituen

beste alorra komunikabideena

da, lehendabizi telebistarena,

gero irratiarena eta, azkenik,

EGUNKARiArena.

Arazoa da, egin egin dela, eta

aurreratu dela, baina ez behar

hainbeste. Izan ere beharko lira-

tekeen minimoen azpitik gaude,
hizkuntza batek bere etorkizuna

ziurtazeko behar dituen mini-

moetara ez gara iristen. Eta mi-

nimoen azpitik bagaude ezin du-

gu hizkuntzaren etorkizuna ziur-

tatu. Egun, hizkuntzaren berres-

kurapena moteldua gertatzeaz

gainera, hizkuntzaren ordezka-

pen prozesuak jarraitu egiten du.

Herri txikietan, eta zenbait es-

kualde euskaldunetan euskararen

Orain hamar-hama-

bost urte erdaraz

egiten ez zen lekue-

tan gaur egun barra-

barra egiten da.

Hizkuntzaren etor-

kizuna ziurta deza-

keten mekanismoak

ez dirá nahikoa.

arriskua dagoelako.
EGUNKARIA.— Nafarroan Eus-

kararen Legea aldatzeko batzor-

dea osatu dute eta aldatzera doa-

zela dirudi. Iparraldeko ikastolek

Administrazioaren onarpena ja-
so berri dute hitzarmen baten bi-

dez. Zer pentsarazi dizute berri

horiek?

LARRAÑAGA.— Niri oso berri

pozgarriak iruditzen zaizkit, toki

bateko zein besteko egoera bene-

tan larria iruditzen zaidalako.

Nafarroako hiru zonaldeen

banaketa hori euskararentzat

itogarria zen erabat, eta zonalde

erdaldunek inoiz ez euskaldun-

tzeko ‘arriskurik’ izan ez zezaten

pentsatua zegoen. Horrek eus-

kararen asfixia zekarren. Hori

gainditzea lortzen den neurrian

onura ekarriko du. Eta lagundu

egingo du euskara ofiziala zen

zonaldekoek izan zezaketen

erreserba edo ghetto usté hori

gainditutzeko.
Iparraldeko egoera are oke-

rragoa da, inork agonikoa dela

ere aipatu izan du. Euskarak

behar zituen arnasbide guztiak
itxitazituelako, etahorien artean,

noski, irakaskuntzarena. Amas-

bide bakarra familiara mugatua

zegoen, eta familiak berak apus-
tua galdua zeukan, irrati, telebis-

ta eta gainerakoak, denak fran-

tses hutsean, etxeko sukalderaino

sartuak zeuzkalako. Irakaskun-

tza munduan egiten ari direnak,
hezkuntza aldetik euskarari

prestigioa emate horrek garran-

tzia handia du, eta Estatuak eus-

karazko irakaskuntza nolabait

onartu eta laguntzeak errezelo

asko kentzen lagunduko du, ikas-

tolekiko zeuden aurriritziak

deusestatzen.

Baina Iparraldeko euskararen

galerari eutsi nahi bazaio, eta

euskara biziarazi eta bizitasun

demofuntzional hori eman nahi

bazaio, esparru gehiagotan hartu

beharko dirá neurriak. Muineta-

raino sartua dagoelako frantses

izatearen sentimendu hori.

Iparraldeko euska-

raren galerari eutsi

nahi bazaio, esparru

askoz gehiagotan
hartu beharko dirá

neurriak. Muineta-

raino sartua dauka-

telako frantses iza-

tearen sentimendu

hori.


